
ISANG ORDINANSA NG MGA MAMAMAYAN NG LUNSOD NG MOUNTAIN VIEW NA IDINARAGDAG 

ANG KABANATA 43 NG KODIGO NG LUNSOD NG MOUNTAIN VIEW TUNGKOL SA BUWIS SA 
NEGOSYO NG CANNABIS 

ITINATAKDA NG MGA MAMAMAYAN NG LUNSOD NG MOUNTAIN VIEW ANG MGA 
SUMUSUNOD:  

Seksyon 1. Idinaragdag dito ang Kabanata 43 sa Kodigo ng Lunsod ng Mountain View, na 
babasahin gaya ng sumusunod:  

"KABANATA 43  

ORDINANSA NG BUWIS SA NEGOSYO NG CANNABIS  

SEK. 43.1.  Titulo.  

Ang kabanatang ito ay makikilala, tatawagin, at tutukuying "Buwis sa Negosyo ng Cannabis."  

SEK. 43.2.  Layunin.  

Ang Buwis sa Negosyo ng Cannabis ay isang pangkalahatang buwis na pinagtitibay lang para sa 
mga walang limitasyong pangkalahatang layunin ng kita, at hindi para sa mga ispesipikong layunin. Ang 
lahat ng malilikom mula sa buwis na ipinapataw ng kabanatang ito ay ilalagay sa pangkalahatang pondo ng 
lunsod at magagamit para sa anumang legal na munisipal na layunin.  

SEK. 43.3.  Mga Kahulugan.  

Ang mga sumusunod na pagpapakahulugan ay nalalapat sa kabanatang ito:  

a. Ang "cannabis" ay tumutukoy sa lahat ng bahagi ng halamang Cannabis sativa Linnaeus, 
Cannabis indica, o Cannabis ruderalis, o anumang iba pang strain o variety ng genus na Cannabis na 
maaaring umiiral o matuklasan o mabuo na mayroong mga katangiang psychoactive o nakapanggagamot, 
lumalaki man o hindi, kasama na ang mga buto ng mga nasabing halaman. Ang "cannabis" ay tumutukoy 
rin sa cannabis ayon sa pakahulugan ng Sek. 26001, subdibisyon (f) ng Kodigo ng mga Negosyo at 
Propesyon, Sek. 11018 ng Kodigo sa Kalusugan at Kaligtasan at ng iba pang batas ng estado. Para sa 
mga layunin ng kabanatang ito, gagamitin nang salitan ang "cannabis" at "marijuana".  

b. Ang "aksesorya ng cannabis" ay anumang aparatong inilalayon upang makatulong sa 
paggamit ng Cannabis o mga produkto ng Cannabis, na hindi binubuo mismo ng lahat o bahagi ng 
cannabis o mga produkto ng cannabis at kinabibilangan ng "mga produkto ng cannabis" ayon sa 
pakahulugan sa Sek. 11018.2 ng Kodigo sa Kalusugan at Kaligtasan at ng iba pang batas ng estado.  

c. Ang "negosyo ng cannabis" ay tumutukoy sa aktibidad ng sinumang natural o legal na tao, 
negosyo o grupo sa lunsod na nauugnay sa cannabis, kasama na ang, ngunit hindi limitado sa, pagtatanim 
(kasama na ang mga paminhian), paglilipat, pamamahagi, pagmamanupaktura, pagtitimpla, pag-convert, 
pagpoproseso, paghahanda, pagsusuri, pag-iimbak, pagpapakete, paghahatid at pagbebenta (kasama na 
ang maramihan at patingi-tinging pagbebenta) ng cannabis, mga produkto ng cannabis, o anumang 
aksesorya para sa paggamit ng cannabis o mga produkto ng cannabis, isinasagawa man ito para kumita o 
hindi, ito man ay para sa medikal o panlibangang paggamit, at kung ang nasabing negosyo ay binigyan ng 
lisensiya ng estado o hindi. Hindi kasama sa negosyo ng cannabis ang anumang negosyo, ang tanging 
ugnayan sa cannabis o mga produkto ng cannabis ay ang paggawa o pagbebenta ng mga aksesorya ng 
cannabis.  

d. Ang "produkto ng cannabis" ay tumutukoy sa anumang produktong naglalaman ng cannabis 
o mga hango nito, kasama na ang, ngunit hindi limitado sa, mga bulaklak, usbong, langis, tincture, 
concentrate, katas, nakakain at produktong inilalarawan sa Sek. 11018.1 ng Kodigo sa Kalusugan at 
Kaligtasan.  

e. Ang "paghahatid" ay tumutukoy sa paglilipat para sa anumang anyo ng kabayaran ng 
cannabis o mga produkto ng cannabis sa isang kostumer o tagapag-alaga sa lokasyon na hindi isang 
dispensaryo.  

f. Ang "dispensaryo" ay tumutukoy sa lugar kung saan nag-aalok ng cannabis, mga produkto 
ng cannabis o mga aksesorya para sa paggamit ng cannabis o mga produkto ng cannabis, nang indibidwal 
o sa alinmang kombinasyon, para sa tingiang pagbebenta, kasama na ang isang establisamiyentong 
nagsasagawa ng paghahatid.  

g. Ang "tagapamahagi" ay tumutukoy sa isang taong sangkot sa pagkuha ng cannabis at/o mga 
produkto ng cannabis para sa pagbebenta sa isang dispensaryo o iba pang punto ng tingiang pagbebenta. 
Ang "pamamahagi" ay tumutukoy sa paglahok sa gawaing iyon at ang "pasilidad ng pamamahagi" ay 
anumang tunay na ari-arian, pinahusay man o hindi, na ginagamit sa naturang gawain.  

h. Ang "mga kabuuang kita" ay tumutukoy sa, maliban kung iba ang nakasaad, sa kabuuang 
halaga ng natanggap o matatanggap mula sa lahat ng pagbebenta; sa kabuuang halaga ng natanggap o 
matatanggap para sa pagganap ng anumang pagkilos o serbisyo, sa anumang maaaring katangian nito, 
kung saan nagkaroon ng pagsingil o pinayagan ang credit, kasama na ang pakikipagpalitan o 
pakikipagkalakalan, ginawa man ang naturang pagkilos o serbisyo bilang isang bahagi ng o kaugnay ng 
pagbebenta ng mga materyales, produkto, kagamitan o paninda; mga diskwento, upa, royalty, bayad, 
komisyon, dibidendo at nalikom mula sa pagkalakal ng mga stock o bono, paano man ito naitalaga. Dapat 
ay kasama sa "mga kabuuang kita" ang lahat ng natanggap, pera, mga credit at ari-arian sa anumang uri o 
katangian, nang walang anumang kaltas sa account ng halaga ng nabentang ari-arian, halaga ng mga 
materyales na nagamit, mga halaga ng paggawa o serbisyo, interes na binayaran o babayaran o mga 
kawalan o iba pang mga gastos o kung anuman.  

i. Ang "tagamanupaktura" ay tumutukoy sa isang taong nakikilahok sa produksyon, 
paghahanda, pagpaparami o pagtitimpla ng cannabis o mga produkto ng cannabis sa paraang direkta o 
hindi direkta o sa pamamagitan ng mga paraan ng pagkuha ng katas, o nang independiyente sa 
pamamagitan ng pagsasama-sama ng kemikal, o sa pamamagitan ng kombinasyon ng pagkuha ng katas 
at pagsasama-sama ng kemikal.  

j. Ang "tao" ay tumutukoy, nang walang limitasyon, sa sinumang indibidwal, kompanya, 
pakikipagsosyo, magkasamang pagnenegosyo, kapisanan, korporasyon, kompanyang may limitadong 
pananagutan, ari-arian, trust, pangnegosyong trust, tatanggap, sindikato, o iba pang grupo o kombinasyon 
na kumikilos bilang isang yunit at kabilang dito ang maramihan maging ang isahang numero.  

k. Ang "tagapangasiwa ng buwis" ay tumutukoy sa direktor ng mga serbisyo sa pananalapi at 
pamamahala ng Lunsod ng Mountain View o ang posisyong kahalili o kanyang itinalaga.  

SEK. 43.4.  Buwis sa negosyo ng cannabis.  

a. Magpapataw sa bawat negosyo ng cannabis na tumatakbo sa lunsod ng taunang 
pinakamalaking buwis sa negosyo ng cannabis na siyam na porsiyento (9%) ng mga kabuuang kita.  

b. Ang konseho ng lunsod, sa pamamagitan ng resolusyon, sa sarili nitong pagpapasiya, ay 
maaaring magpatupad ng mga antas ng buwis na mas mababa sa pinakamalalaking antas na itinakda sa 
subseksyon a. ng seksyong ito para sa lahat ng taong nakikilahok sa isang negosyo ng cannabis sa 
lunsod. Ang konseho ng lunsod, sa pamamagitan ng resolusyon, ay maaari ding magtaas o magbaba ng 
anumang nasabing antas ng buwis nang pana-panahon, basta't hindi lalampas ang antas ng buwis, 
anumang oras, sa pinakamalalaking antas ng buwis na itinakda sa subseksyon a. ng seksyong ito. Maaari 
ding magtakda ang konseho ng lunsod ng iba't ibang antas ng buwis para sa cannabis batay sa kung 
ibinebenta ito para sa medikal o panlibangang paggamit.  

SEK. 43.5.  Obligasyon sa pagbabayad.  

Ilalapat ang buwis sa negosyo ng cannabis sa lahat ng taong nakikilahok sa mga negosyo ng 
cannabis na napapailalim sa buwis sa ilalim ng kabanatang ito, na siyang magbabayad ng buwis na iyon 
anuman ang pagkalibre, pagbubukod, insentibo o iba pang bawas na itinakda sa ibang bahagi sa kodigong 
ito, maliban kung kinakailangan ng batas ng estado o pederal na pamahalaan. Ang hindi pagbabayad sa 
nasabing buwis ay mapapasailalim sa mga multa, singil ng interes at pagtatasa ayon sa nakasaad sa 

kabanatang ito at maaaring gamitin ng lunsod ang anuman o lahat ng iba pang remedyo sa pagpapatupad 
ng batas na makakamit ayon sa batas o sa equity upang maipatupad ang kabanatang ito. Walang tadhana 
ng kodigong ito ang dapat na maunawaan bilang pagbawas sa isang antas ng buwis sa ilalim ng 
kabanatang ito o kaya naman ay pagbawas sa mga buwis na ibinabayad dito maliban kung ispesipikong 
ipinapahayag ng tadhana ang pagbawas na iyon.  

SEK. 43.6. Ang pagbabayad ng buwis ay hindi nagpapahintulot sa aktibidad.  

Ang buwis sa negosyo ng cannabis ay pinagtitibay lang para sa mga ipinahayag na layunin at hindi 
para sa pagkontrol. Ang pagbabayad ng buwis na ipinapataw sa ilalim ng kabanatang ito ay hindi dapat 
ituring na nagpapahintulot sa pagsasagawa o pagpapatuloy ng anumang ilegal na negosyo o ng isang 
legal na negosyo sa ilegal na paraan. Walang bahagi ng kabanatang ito ang nagpapahintulot o 
nagpapahiwatig ng pagiging naaayon sa batas ng anumang aktibidad na nauugnay sa pamamahagi o 
pagmamay-ari ng cannabis maliban kung pinahintulutan sa mahigpit at ganap na pagsunod sa kodigong 
ito. Walang bahagi ng kabanatang ito ang dapat ilapat o ituring na nagpapahintulot sa pagbebenta ng 
cannabis.  

SEK. 43.7. Ang buwis sa negosyo ng cannabis ay hindi isang buwis sa pagbebenta.  

Ang buwis na ipinapataw ng kabanatang ito ay batay sa pribilehiyo ng pagnenegosyo sa loob ng 
lunsod. Hindi ito isang buwis sa pagbebenta o buwis sa paggamit.  

SEK. 43.8.  Mga pagbabalik at pag-remit.  

Dapat bayaran ang buwis gaya ng sumusunod:  

a. Dapat magbalik sa tagapangasiwa ng buwis ang bawat taong may utang na buwis sa ilalim ng 
kabanatang ito, sa o bago ang huling araw ng buwan pagkatapos ng pagsasara ng bawat quarter sa 
kalendaryo, o sa pagsasara ng anumang panahon ng pag-uulat na maaaring itinakda ng tagapangasiwa ng 
buwis, sa mga paraang ibinigay ng tagapangasiwa ng buwis, ng buwis na utang para sa naunang quarter 
at ang batayan ng pagkalkula nito. Dapat i-remit ng taong may utang na buwis ang bayad ng buwis sa 
tagapangasiwa ng buwis kapag dapat nang bayaran ang pagbabalik, nakapaghain man ng pagbabalik o 
hindi ayon sa kinakailangan. 

b. Ang mga pababalik o pagbabayad ng buwis para sa lahat ng hindi pa nababayarang buwis, 
bayarin, multa at interes na utang sa lunsod ay kinakailangang bayaran kaagad sa panahong huminto ang 
negosyo para sa anumang dahilan.  

c. Kapag nakatanggap ang tagapangasiwa ng buwis ng anumang bayad, pahayag, ulat, 
kahilingan o iba pang komunikasyon pagkatapos ng oras na inirerekomenda ng seksyong ito para sa 
pagtanggap nito, ngunit nakalagay ito sa isang sobreng naselyuhan sa o bago ang petsang 
inirerekomenda ng seksyong ito para sa pagtanggap nito, dapat ituring ng tagapangasiwa ng buwis ang 
nasabing bayad, pahayag, ulat, kahilingan o iba pang komunikasyon bilang napapanahon. Kung matatapat 
ang takdang petsa sa Sabado, Linggo o araw na hindi bukas ang mga opisina ng lunsod para sa 
pagnenegosyo, ang takdang petsa ay ang unang araw ng negosyo pagkatapos ng takdang petsa.  

d. Maliban kung ispesipikong nakasaad sa kabanatang ito, ang mga buwis na ipinapataw ng 
kabanatang ito ay ituturing na nahuli kung hindi binayaran sa o bago ang takdang petsang tinukoy sa 
subseksyon a. ng seksyong ito.  

e. Hindi kinakailangan ng tagapangasiwa ng buwis na magpadala ng paunawa ng hindi 
pagbabayad o iba pang paunawa o singil sa sinumang napapailalim sa isang buwis o bayaring ipinapataw 
ng kabanatang ito at ang kabiguang magpadala ng naturang paunawa o singil ay hindi makakaapekto sa 
bisa ng anumang buwis, bayarin, interes, o multang dapat bayaran sa ilalim ng kabanatang ito.  

SEK. 43.9.  Mga pagsasauli ng ibinayad.  

Walang ibibigay na pagsasauli ng ibinayad sa anumang nakolektang buwis alinsunod sa kabanatang 
ito, maliban kung nakasaad sa seksyong ito.  

a. Hindi maaaring isauli ang anumang buwis na nakolekta alinsunod sa kabanatang ito dahil sa 
paghinto, pagsasara o iba pang pagwawakas ng isang negosyo ng cannabis.  

b. Maaaring piliin ng sinumang may karapatang tumanggap ng pagsasauli ng ibinayad ng 
kabuuan ng ibinayad sa ilalim ng kabanatang ito na ilapat ang nasabing pagsasauli ng ibinayad bilang 
kredito sa mga obligasyon sa hinaharap sa ilalim ng kabanatang ito.  

c. Sa tuwing sobra ang naibayad sa buwis, bayarin, multa o interes sa ilalim ng kabanatang ito, 
nagbayad nang higit sa isang beses o hindi dapat ito kinolekta o ilegal itong natanggap ng lunsod, dapat 
isauli ang nasabing halaga sa taong nagbayad ng buwis kapag naghain ng nakasulat na pang-aangkin 
para sa pagsasauli ng ibinayad na inihain sa tagapangasiwa ng buwis sa loob ng tatlong (3) taon mula sa 
petsa ng pagbabayad. Dapat ay nakalagay ang pag-aangkin sa mga form na ibinigay ng tagapangasiwa ng 
buwis.  

d. Maaaring suriin ng tagapangasiwa ng buwis ang lahat ng libro at rekord ng negosyo ng 
humihingi ng dapat-matanggap upang matukoy ang pagiging kuwalipikado sa inaangkin na pagsasauli ng 
ibinayad. Walang pag-aangkin ng pagsasauli ng ibinayad ang papayagan kung tatanggi ang humihingi ng 
dapat-matanggap na payagan ang naturang pagsisiyasat ng mga libro at rekord ng negosyo ng humihingi 
ng dapat-matanggap.  

e. Ang kabuuang hindi dapat binayaran sa ilalim ng kabanatang ito dahil sa pagkakamali ng 
lunsod ay isasauli sa humihingi ng dapat-matanggap nang buo kapag nagsagawa ng napapanahong pag-
angkin. Kung maiuugnay ang pagkakamali sa humihingi ng dapat-matanggap, ang lunsod ay maaaring 
magpanatili ng halagang itinakda ng resolusyon ng konseho ng lunsod nang pana-panahon sa halagang 
sapat upang masaklawan ang gastusin ng lunsod upang maproseso ang pag-angkin at maisauli ang 
balanse.  

SEK. 43.10.  Pangangasiwa sa buwis.  

a. Dapat ay tungkulin ng tagapangasiwa ng buwis na mangolekta ng mga buwis, multa, bayarin 
at isagawa ang mga tungkuling iniaatas ng kabanatang ito.  

b. Maaaring magpatupad ang tagapangasiwa ng buwis, nang pana-panahon, ng mga nasabing 
alituntunin sa pamamahala na sumusunod sa layunin, layon at mga tadhana ng kabanatang ito na sa 
palagay niya ay kinakailangan upang maipatupad o malinaw ito o makatulong sa pagpapatupad nito. Dapat 
maghain ng kopya ng anumang mga nasabing alituntunin sa pamamahala at gawin itong nababasa para 
sa pagsusuri ng publiko sa opisina ng tagapangasiwa ng buwis at i-post sa website ng lunsod.  

c. Maaaring isagawa ng tagapangasiwa ng buwis ang mga naturang pampangasiwaang pagkilos 
sa paraang kinakailangan upang ipataw ang buwis, na kinabibilangan ng, ngunit hindi limitado sa:  

1. Magbigay ng impormasyon sa sinumang (mga) taong napapailalim sa buwis na 
nauugnay sa kabanatang ito;  

2. Tanggapin at itala ang lahat ng buwis na ibinabayad sa lunsod gaya ng itinatadhana ng 
kabanatang ito;  

3. Panatilihin ang mga rekord ng (mga) taong napapailalim sa ulat ng buwis at mga buwis 
na nakolekta alinsunod sa kabanatang ito;  

4. Tasahin ang mga multa at interes sa (mga) taong napapailalim sa buwis alinsunod sa 
kabanatang ito;  

5. Tukuyin ang mga halagang ipinagkakautang at magpatupad ng pangongolekta 
alinsunod sa kabanatang ito; at  

6. Magsagawa ng iba pang makatuwirang hakbang na sa palagay niya ay kinakailangan at 
naaangkop upang maipatupad ang kabanatang ito. 

SEK. 43.11.  Mga multa at interes.  

a. Orihinal na pagkahuli. Ang sinumang taong napapailalim sa buwis na hindi nakapagbigay ng 
anumang buwis na ipinapataw ng kabanatang ito sa loob ng kinakailangang oras ay dapat magbayad ng 
multa na sampung (10) porsiyento ng halaga ng buwis bukod pa sa halaga ng buwis.  

b. Patuloy na pagkahuli. Ang sinumang taong napapailalim sa buwis na hindi nakapagbigay ng 
anumang nahuling pagpapadala sa o bago ang yugto na tatlumpung (30) araw pagtapos ng petsa kung 
kailan unang nahuli ang pagpapadala ay dapat magbayad ng multa sa pangalawang pagkahuli na 
sampung (10) porsiyento ng halaga ng buwis bukod pa sa halaga ng buwis at ng sampung (10) 
porsiyentong multa na unang ipinataw.  

c. Panloloko. Kung mapag-aalaman ng tagapangasiwa ng buwis na panloloko ang naging 
dahilan kung bakit hindi naibigay ang anumang padalang kailangang bayaran alinsunod sa kabanatang ito, 
magdaragdag ng multang dalawampu't limang (25) porsiyentong halaga ng buwis bukod pa sa mga 
multang nakasaad sa mga subparagraph a. at b. ng seksyong ito.  

d. Interes. Bukod sa mga multang ipinapataw, ang sinumang taong nakikilahok sa negosyo ng 
cannabis na hindi makakapagbigay sa anumang buwis na ipinapataw ng kabanatang ito ay dapat 
magbayad ng interes sa antas na isang (1) porsiyento kada buwan, o anumang bahaging napapaloob 
doon, ng halaga ng buwis, nang walang mga multa, mula sa petsa kung kailan unang nagsimulang 
lumampas sa takdang petsa ang pagpapadala hanggang mabayaran ito.  

e. Mga multang isinama sa buwis. Ang bawat multang ipinapataw at ang interes na maiipon sa 
ilalim ng mga tadhana ng seksyong ito ay magiging bahagi ng buwis na ipinag-aatas dito na bayaran.  

SEK. 43.12.  Pagkabigong mangolekta at mag-ulat ng buwis—Pagtukoy ng buwis ng 
tagapangasiwa ng buwis.  

Kung hindi magawa o tanggihan ng sinumang taong napapailalim sa buwis na kolektahin ang 
nasabing buwis at gawin, sa loob ng ibinigay na panahon sa kabanatang ito, ang anumang ulat at 
pagpapadala ng nasabing buwis o anumang bahagi noon na iniatas ng kabanatang ito, magpapatuloy ang 
tagapangasiwa ng buwis sa paraang tingin niyang pinakamainam upang makakuha ng mga ebidensiya at 
impormasyon kung saan ibabatay ang kanyang pagtatantiya ng buwis na dapat bayaran. Kapag nakuha na 
ng tagapangasiwa ng buwis ang mga nabanggit na detalye at impormasyon na kanyang pagbabatayan 
para sa pagtatasa ng anumang buwis na ipinapataw ng kabanatang ito, na mababayaran ng sinumang 
taong napapailalim sa buwis na hindi nakagawa o ayaw gumawa ng nabanggit na ulat at padala, dapat 
siyang magpatuloy sa pagtukoy at pagtatasa sa buwis, interes at mga multang nakasaad sa kabanatang ito 
laban sa tao.  

Kung sakaling mayroon nang napagpasiyahan, dapat magbigay ang tagapangasiwa ng buwis ng 
isang paunawa tungkol sa halagang natasa sa pamamagitan ng personal na pagbibigay nito, o 
pagdedeposito nito sa bayad na ang selyo na koreo ng Estados Unidos, na nakapangalan sa natasang 
negosyo ng cannabis sa huling natukoy na direksiyon. Maaaring gumawa ang nasabing negosyo ng 
cannabis, sa loob ng sampung (10) araw pagkatapos na maihain o maipadala sa liham ang nasabing 
paunawa, ng aplikasyon sa isang kasulatan sa tagapangasiwa ng buwis para sa pagdinig tungkol sa 
halagang natasa. Kung hindi magagawa ang aplikasyon ng negosyo ng cannabis para sa isang pagdinig 
sa loob ng itinakdang panahon, ang buwis, interes at mga multa, kung mayroon man, na natukoy ng 
tagapangasiwa ng buwis ay magiging pinal at magsisilbing batayan, at kailangang agarang mabayaran. 
Kung magagawa ang naturang aplikasyon, dapat magbigay ang tagapangasiwa ng buwis ng nakasulat na 
paunawa sa negosyo ng cannabis sa paraang binanggit sa loob ng hindi kukulangin ng limang (5) araw 
lang upang magpakita ng dahilan, sa isang nakatakdang araw at oras sa nasabing paunawa na 
nagpapaliwanag kung bakit hindi dapat maging pare-pareho ang buwis, interes at mga multa para sa 
halagang nakasaad doon. Sa pagdinig, maaaring pumunta ang taong nakikilahok sa negosyo ng cannabis 
at magpakita ng ebidensiya kung bakit hindi dapat pare-pareho ang tinukoy na buwis, interes at mga multa. 
Pagkatapos ng naturang pagdinig, tutukuyin ng tagapangasiwa ng buwis ang tamang buwis na ipapadala 
at pagkatapos nito ay magbibigay sa tao ng nakasulat na paunawa patungkol sa nasabing pagtukoy sa 
paraang nakatakda rito at ang halaga ng naturang buwis, interes at mga multa. Ang pagtukoy ng 
tagapangasiwa ng buwis ay magiging pinal maliban kung maghahain ng apela ang tao sa harapan ng 
lupon ng pagdinig ng mga apela sa loob ng yugto ng panahong tinukoy sa Sek. 43.13.  

SEK. 43.13.  Apela sa lupon ng pagdinig ng mga apela.  

a. Kung hindi nasiyahan ang isang aplikante o lisensiyado sa nakasulat na pasiya ng 
tagapangasiwa ng buwis, maaari siyang maghain ng apela sa lupon ng pagdinig ng mga apela.  

b. Dapat ay nakasulat ang apela sa form na ibinigay ng lupon ng pagdinig ng mga apela at 
natanggap ng lupon ng pagdinig ng mga apela sa loob ng labinlimang (15) araw sa kalendaryo mula noong 
petsa ng pasiya ng tagapangasiwa ng buwis.  

c. Dapat isagawa ang pagdinig ng apela alinsunod sa mga panuntunan at regulasyon ng lupon 
ng pagdinig ng mga apela tulad ng itinakda sa mga alituntunin ng pamamahala.  

d. Ang nakasulat na pasiya ng lupon ng pagdinig ng mga apela ay magiging pinal kapag inihain 
sa umapela at ito ang magiging pinal na pasiya ng lunsod, na napapailalim sa pagsusuring panghukuman 
alinsunod sa Sek. 1094.5 ng Kodigo ng mga Pamamaraang Sibil.  

SEK. 43.14.  Pagsusuri.  

May karapatan ang tagapangasiwa ng buwis na suriin ang mga rekord ng mga negosyong 
napapailalim sa bayarin sa pagpaparehistro at buwis sa lisensiya upang matiyak ang pagsunod sa 
kabanatang ito. Dapat panatilihin ng mga negosyo ng cannabis ang mga rekord ng negosyo sa loob ng 
tatlong (3) taon mula sa pagtatapos ng bawat taon sa kalendaryo, at dapat pahintulutan ang lunsod na i-
access ang mga nasabing rekord, nang may naangkop na paunawa at sa oras na mapagkakasunduan ng 
dalawang panig, upang masubaybayan ang pagsunod sa mga kinakailangan ng kabanatang ito. Kapag 
hindi nagpanatili ang isang negosyo ng cannabis ng mga sapat na rekord ng mga kabuuang kita nito at 
pansuportang dokumentasyon o hindi nito makatuwirang pinahintulutan ang lunsod na i-access ang mga 
nasabing rekord, ang kalkulasyon ng lunsod ng buwis sa cannabis ay ipagpapalagay na tumpak, kung 
walang malinaw at kapani-paniwalang ebidensiya.  

SEK. 43.15.  Mga pagkilos sa pangongolekta.  

Ang anumang buwis na ipinag-aatas na bayaran sa ilalim ng mga tadhana ng kabanatang ito ay 
ituturing na utang sa lunsod. Ang sinumang taong may utang na pera sa lunsod sa ilalim ng mga tadhana 
ng kabanatang ito ay mananagot sa isang pagkilos na idinulog sa ngalan ng Lunsod ng Mountain View 
para sa pagkakabawi ng nasabing halaga. Ang mga tadhana ng seksyong ito ay hindi dapat ituring na 
limitasyon sa karapatan ng lunsod na magsagawa ng anumang iba pang pagkilos kabilang ang mga 
kriminal, sibil, at makatarungang pagkilos, batay sa kabiguang bayaran ang buwis, mga multa, at/o 
bayaring ipinapataw ng kabanatang ito, o ang kabiguang sumunod sa kabanatang ito.  

SEK. 43.16.  Paghahati-hati.  

Kung tumatakbo ang negosyo ng cannabis sa loob at labas ng lunsod, layon ng lunsod na ilapat ang 
buwis sa negosyo ng cannabis upang makatuwirang kakatawanin ng pagsukat sa buwis ang proporsyon 
ng nabuwisang aktibidad na aktuwal na isinasagawa sa lunsod. Hanggang sa limitasyong iniaatas ng batas 
ng pederal na pamahalaan at estado na hati-hatiin ang anumang buwis na dapat bayaran mula sa 
sinumang taong napapailalim sa buwis, maaaring ipahiwatig ng tao ang nasabing paghahati-hati sa 
kanyang pagbabalik ng buwis. Maaaring magpatupad ang tagapangasiwa ng buwis ng mga pamamaraang 
pampangasiwaan para sa paghahati-hati ayon sa ituturing niyang kapaki-pakinabang o kinakailangan.  

SEK. 43.17.  Pagsunod sa buwis sa lisensiya sa negosyo.  

Layon ng konseho ng lunsod ng Lunsod ng Mountain View na ipatupad ang kabanatang ito nang 
naaayon sa Kabanata 36 ng kodigong ito at anumang panuntunan o regulasyong ipinatupad sa ilalim ng 
kabanatang iyon maliban kung iba ang tahasang nakasaad sa kabanatang ito. 

SEK. 43.18.  Pagsunod sa saligang-batas at mga batas; Hindi isang buwis sa pagbebenta; 
limitasyong Gann.  

a. Nilalayong ilapat ang buwis na ito nang naaayon sa Mga Saligang-batas ng Estado Unidos at 
California, batas ng estado at saligang-batas ng lunsod. Hindi dapat ilapat ang buwis upang magdulot ng 
hindi makatarungang parusa sa komersiyo sa ibang estado, isang paglabag sa mga sugnay ng patas na 

proteksyon at makatarungang paraan ng Mga Saligang-batas ng Estados Unidos o ng estado ng 
California, o paglabag sa anumang iba pang tadhana ng naaangkop na batas.  

b. Ang mga buwis na ipinapataw sa ilalim ng artikulong ito ay mga hindi tuwiran sa pribilehiyo ng 
pakikilahok sa aktibidad ng pangkomersiyong cannabis sa lunsod. Hindi ito isang buwis sa pagbebenta o 
paggamit at hindi dapat kalkulahin o tasahin bilang ganoon. Gayunpaman, sa opsiyon ng negosyo ng 
pangkomersiyong cannabis, ang buwis ay maaaring hiwalay na tukuyin sa mga invoice, resibo at iba pang 
ebidensiya ng mga transaksyon.  

c. Alinsunod sa Saligang-batas ng California, Artikulo XIII B, itinataas ang limitasyon sa mga 
paglalaan para sa lunsod sa pinakamataas na limitasyon sa loob ng pinakamatagal na yugto ng panahon 
na pinapahintulutan sa ilalim ng batas batay sa halaga ng mga kita mula sa buwis."  

Seksyon 2. Susog. Hanggang sa limitasyong pinapayagan sa ilalim ng Artikulo XIII C ng Saligang-
batas ng California, ang Ordinansang ito ay maaaring susugan ng Lunsod nang walang pagboto ng mga 
tao, maliban kung saan kakailanganin ang pag-aproba ng botante para sa anumang susog na:  

a. Magtataas sa buwis, sa loob ng pakahulugan ng Seksyon 53750(h) ng Kodigo ng 
Pamahalaan, lampas sa mga antas na pinapahintulutan ng kabanatang ito;  

b. Babaguhin ang malaking bahagi ng pahayag ng layunin sa Seksyon 43.2.  

Seksyon 3. Kakayahang Ihiwalay. Kung ang anumang seksyon, pangungusap, sugnay, prase, o 
bahagi ng Ordinansang ito, para sa anumang dahilan ay mapapatunayang walang-bisa o hindi 
maipapatupad ng isang hukumang may sapat na hurisdiksyon, mananatiling may bisa ang mga natitirang 
seksyon, pangungusap, sugnay, prase, o bahagi bahagi ng Ordinansang ito. Isinasaad ng Konseho ng 
Lunsod ng Lunsod ng Mountain View na pagtitibayin nito ang bawat seksyon, pangungusap, sugnay, 
prase, o bahagi ng Ordinansang ito, maski na ang anumang isa (1) o higit pang mga seksyon, 
pangungusap, sugnay, prase, o bahagi ng Ordinansang ito ay ituring na walang-bisa o hindi maipapatupad 
at, sa puntong ito, maaaring paghiwa-hiwalayin ang mga tadhana ng Ordinansang ito.  

Seksyon 4. Mga Kinakailangan ng Batas sa Kalidad ng Kapaligiran ng California. Ililibre ang 
Ordinansang ito sa Mga Kinakailangan ng Batas sa Kalidad ng Kapaligiran ng California (California 
Environmental Quality Act o CEQA), Seksyon 21000 at kasunod ng Kodigo sa mga Pampublikong Yaman, 
dahil nakakatiyak na walang posibilidad na magkakaroon ng malaking epekto ang pagpapatupad ng 
Ordinansang ito sa kapaligiran (§ 21065 ng Kodigo sa mga Pampublikong Yaman; §§ 15378(b)(4), 
15061(b)(3) ng Mga Alituntunin ng CEQA) at dahil sangkot sa Ordinansa ang pag-aproba sa mga kita ng 
pamahalaan upang mapondohan ang mga kasalukuyang serbisyo (§ 21080 , subd. (b)(8) ng Kodigo sa 
mga Pampublikong Yaman; § 15273(a)(4) ng Mga Alituntunin ng CEQA). Hindi nito ginagawang ayon sa 
batas ang anumang komersiyal na aktibidad o pinipilit ang Lunsod na pondohan ang anumang partikular 
na aktibidad.  

Seksyon 5. Petsa ng Pagkakabisa. Dapat magkabisa ang Ordinansang ito pagkatapos ng sampung 
(10) araw pagkatapos mapatunayan ang pag-aproba rito ng mga botante sa halalan alinsunod sa Seksyon 
9217 ng Kodigo sa mga Halalan o kapag ang negosyo ng cannabis ay ginawang isang legal na paggamit 
ng lupa ng Konseho ng Lunsod.  

Seksyon 6. Sertipikasyon; Paglalathala. Kapag naaprobahan ng mga botante, patutunayan ng Klerk 
ng Lunsod ang pagpapapasa at pagpapatibay sa Ordinansang ito at magiging sanhi upang ipalathala ito 
ayon sa batas.  

Seksyon 7. Pagpapatupad ng Ordinansa. Pinapahintulutan ng Mga Mamamayan ng Lunsod ng 
Mountain View ang Alkalde at Klerk ng Lunsod ng Lunsod na ipatupad ang Ordinansang ito upang 
salaminin ang pagpapatibay rito sa halalan sa Nobyembre 6, 2018.  

